
Аннотация. Мақолада замонавий жамиятларда миллий ўзликни англашнинг янги 
босқичи сифатида миллий тараққиёт ўрни ва роли таҳлил қилинган. Миллий ўзликни ан-
глашда жадидчилик ҳаракатининг роли ёритилган. Миллий ўзликни англаш консепция-
ларининг интеграциялашган модели ўрганилган. Шунингдек, оммавий ахборот воситалар 
орқали миллий ўзликни англашга доир чиқишлар сони кўпайтириш бўйича таклиф ва 
тавсиялар берилган.

Калит сўзлар. Миллий ўзликни англаш, жадидчилик ҳаракати, ОАВ, миллий қадриятлар, 
миллат, миллий менталитет, миллий ғоя, миллий ғурур, миллат шаъни, миллий ифтихор.

Аннотация. В статье анализируются место и роль национального развития как нового 
этапа осознания национальной идентичности в современных обществах. Выделена роль 
движения джадидизма в реализации национального самосознания. Исследуется интегри-
рованная модель концептов национальной идентичности. Также были даны предложения 
и рекомендации по увеличению количества выступлений на тему национальной идентич-
ности через средства массовой информации.

Ключевые слова. Осознание национальной идентичности, джадидистское движение, 
средства массовой информации, национальные ценности, нация, национальный ментали-
тет, национальная идея, национальная гордость, национальная честь, национальная гор-
дость.

Abstract. The article analyzes the place and role of national development as a new stage of 
national identity awareness in modern societies. The role of Jadidism movement in the realization 
of national identity is highlighted. An integrated model of national identity concepts is studied. 
Also, proposals and recommendations on increasing the number of speeches on national identity 
through mass media were given..

Keywords. Awareness of national identity, Jadidism movement, mass media, national values, 
nation, national mentality, national idea, national pride, national honor, national pride.

Ҳозирги кунда глобаллашув даврида ҳар бир давлат, ҳар бир жамиятда миллий ўзликни 
англаш зарурияти ошиб бормоқда. Интернет ва ижтимоий тармоқлар орқали кириб кела-
ётган ахборотлар оқимида ёшлар миллий ўзлигини (ўз тарихини, миллий қадриятларини, 
миллий урф-одатларини, миллий тили софлигини) унитиб қўймоқда. Шунинг учун ҳам 
ОАВ орқали миллий ўзликни англашга қаратилган тарғиботлар ва ташвиқотларнинг таъ-
сирчан самарали механизмларини жорий этиш мақсадга мувофиқ. 

Ҳозирги кунда Ўзбекистонда “оммавий ахборот воситалари сони 2016 йилга нисбатан 
қарийб 30 фоизга ортиб, 1962 тага етгани диққатга сазовордир. Айниқса, хусусий медиа 
воситалари ҳаётимиздан кенг ўрин эгаллаб бораётгани жамиятимизда фикрлар хилма-
хиллигини таъминлашда, туб ислоҳотларни амалга оширишда, жойларда йўл қўйилаётган 
камчилик ва муаммоларни дадил кўтариб чиқишда муҳим омил бўлмоқда”.

Оммавий ахборот воситалар орқали миллий ўзликни англашга доир чиқишлар сони 
кўпайтириш, ўз навбатида жамият барқарорлигига ижобий таъсир кўрсатиб, фуқароларнинг 
ҳамжиҳатлигини ва тотувлигини таъминлайди. Фил.ф.д., доц. Ф.Муминова ўзининнг 

“Миллий ўзлик, менталитет ва ОАВ” номли мақоласида  МДҲ мамлакатлари оммавий ах-
борот воситалари миллий ўзлик, миллий менталитетни юксалтириб, янги давлатчиликни 
шакллантиришга хизмат қилмоқда деб таъкидлайди. Шунингдек, ОАВни миллий ўзлик 
ва менталитет миллатни мустаҳкамлаш, уни миллий тикланиш ва тараққиётга сафарбар 
этишнинг энг кучли воситаси сифатида қараб, бу вазифаларни амалга оширишда мамлака-
тимиз оммавий ахборот воситалари ҳал қилувчи ўрин тутишни изоҳлайди. МДҲ давлатла-
рида сўнгги йилларда ОАВларида миллатни улуғлашга бирёқлама қарамлик билан миллий 
ўзлик ва менталитет яратишга уринишлар бўлаётганлигини алоҳида таъкидлаш лозим. 
Бу жараён миллатнинг ўзини англаши зарур бўлган дастлабки босқич сифатида глобал 
қадриятларни мамлакатларнинг миллий тараққиёт дастурларида ўз ифодасини топиши ке-
рак. Баъзи, МДҲнинг давлатларида миллий қадриятлар глобал қадриятлардан устун тури-
ши давом этмоқда ва бу мустақиллик даврида оммавий ахборот воситалари фаолиятидаги 
асосий камчиликлардан биридир деб ўз қарашларини баён этади.

Бизнингча барча жамиятларда миллий ўзликнинг англаш бу миллий манфаатларни 
ҳамда ўз давлатчилик тарихи негизида шаклланиши ва ривожланиши керак. Сабаби мил-
лий ўзликнинг англашнинг ядроси бу тарихий онг ва тарихий хотира ташкил этади.

Россиялик тадқиқотчи Е. В. Каблуков ўз изланишларида “Ўзига хослик ҳақидаги ғоялар 
эволюцияси, шунингдек, уни дискурсив ёндашувга мувофиқ ўрганишда юзага келадиган 
асосий методологик муаммолар кўриб чиқади. Идентификация модели ва минтақавий ўзига 
хослиги модели тушунчалариннг мазмун-моҳиятини ёритиб, ОАВ дискурсида минтақавий 
миллий ўзликни англаш моделини таснифлаб беради”.

Янги Ўзбекистонда миллий ўзликни англашнинг янги босқичга олиб чиқиш бевосита 
жадид аломалармизнинг қарашлари ва ғоялари бугунги кунда мотивацион омил сифати-
да қаралади. “Дунёда глобал хавф-хатар кучайиб бораётган бир даврда миллий ўзликни 
англаш ва тарихимизни тиклаш ҳар қачонгидан-да муҳим аҳамият касб этяпти. Мустабид 
тузум даврида шавқатсиз қатағон қилинган, инсонийлик шаъни, ор-номуси топталган мин-
глаб юртдошларимизнинг хотирасини абадийлаштириш, уларнинг жасорати ва матонатини 
ёшларга етказиш долзарб вазифа бўлиб қолмоқда”.

Ёш тадқиқотчи Давидов Умиджон Ҳасан ўғли ўзингинг “Миллий ўзликни англашда 
жадидчилик ҳаракатининг роли” номли мақоласида жадидчилик ғояси орқали миллий 
ўзликни ёшлар онгига сингдириш:

1) жамиятнинг барча қатламларини бир ғояга ишонишга жалб эта олди. Ушбу ғоя мил-
лий ўзликни англаш ва миллий уйғониш мафкураси бўлиб хизмат қилди; 

2) жадидлар ўз ғоявий ва амалий ҳаракатлари орқали миллат мустақиллиги учун кураш 
олиб борди;

3) маориф ва маданиятни, матбуотни ижтимоий-сиёсий мақсадларга асосида шакллан-
тира олди ва миллатни миллий ўзликни англашга чақирди деб таъкидлайди.

Тошкент давлат иқтисодиёт университети олимлари И. Саифназаров, Д.Эрназаров, 
Ф.Усмоновлар XIX аср охири – XX аср бошларида жадидларнинг миллий ўзликни англаш-
га қаратилган ҳаракатига бағишланган масалаларни ўрганишган. Шунингдек, уларнинг 
миллат онги ва тафаккурини ўстиришга қаратилган, Туркистонда илм-фан ва тараққиётни 
ривожлантиришга қўшган улкан ишлари тарихий-фалсафий нуқтаи назардан таҳлил 
қилинганлар. Шунингдек, “Замонавий босқичда Ўзбекистон жамиятини сафарбар этувчи 
куч сифатида эса бу жараёнда азалдан халқнинг маънавий-руҳий таянчи бўлган миллий 
ғоя ва миллий ўзликни англаш концепциясини яратиш зарурияти муҳим ўрин тутган.

Миллий ғоя барча замонларда ҳам долзарб аҳамият касб этадиган, миллати, тили, ма-
данияти, маънавияти ва динидан қатъий назар, жамият аъзоларининг эзгу орзу-интилиш-
лари, туб манфаатларини ўзида акс эттирадиган ва шу йўлда бирлаштирадиган, сафарбар 
этадиган, муттасил ривожланиб борадиган энг муҳим тушунча ва тамойиллар тизимидир.

Биз, миллий ғоя ва миллий ўзликни англаш концепциясини соғлом, аниқ, тиниқ фикрлай-
диган ҳар бир шахс ва фуқарода миллий ғурур-ифтихор, ор-номусни уйғотадиган, ўзликни 
англатадиган, халқнинг мақсади ва орзу умидлари рўёбга чиқишига куч-қудрат берадиган, 
миллатни ўз келажаги учун ҳаракатга келтирадиган қудратли омил, деб ҳисоблаймиз” деб 
таъкидлаганлар.

Бизнинг назаримизда миллий ўзликни англаш учун маънавий қадриятларни қайта ти-
клаш, унинг имкониятлари ва афзалликларидан самарали фойдаланиш, маънавий - маъ-

рифий соҳадаги муаммоларни ҳал эта бориш ҳам талаб қилинади. Бугунги кунда миллий 
ўзликни англашнинг энг долзарб масалаларидан бири - бу Янги Ўзбекистоннинг ҳаққоний 
тарихини яратишдан иборат.

Миллий ўзлигини англамаган инсон Ватанни севиш, унга меҳр билан муносабатда 
бўлиши мумкин эмас. Ҳар бир инсон ўзлигини қанчалик кўп ва қанчалик чуқур англаб 
борса, бу унда ватанпарварлик ҳиссасини шунчалик кўп ошиб боришига сабаб бўлади. 

Тараққиётнинг ҳозирги босқичида Янги Ўзбекистон пойдеворининг мустаҳкамлашда 
миллий ўзликни англашнинг қуйидаги компонентларни ёшлар онгига сингдириш техно-
логияларни ишлаб чиқиш мақсадга мувофиқ:

 миллий бирликнининг мавжудлиги мамлакат мустақиллигини асоси эканлигини ту-
шуниб етиш; 

 миллий қадриятлар: тил, туғилиб ўсган жой, маданиятга (кенг маънода) содиқлик 
руҳиятини шакллантириш;

 мамлакатмимз миллий манфаатларни таъминлаш ҳар бир фуқаро бурчи эканлигини 
англаш;

 миллий мустақиллик ва миллий тараққиётга интилиш асоси илм олиш ва изланиш 
эканлигини тушуниб етиш;

 ёшларда ватанпарварлик каби фазилатларни шакллантириш.
Миллий ўзликни англаш барча даврларда хам жамият тарихининг асосий омилларидан 

бири бўлиб келган ва у миллат манфаатлари ва қадр-қимматини англашдан, уларни ҳимоя 
қилиш учун курашдан бошланади.

Мазкур соҳада халқаро тажрибага асосланиб, шуни хулоса қилиш мумкинки, миллий 
ўзликни англаш консепцияларининг интеграциялашган моделини ишлаб чиқиш кўп мил-
латли Ўзбекистонда жамият барқарорлиги таъминлаш омили ҳисобланади (1-расм).

1-расм. Миллий ўзликни англаш консепцияларининг интеграциялашган модели.

Юқоридаги 1-расмда кўриниб турганидек, миллий ўзликни англаш консепциялари-
нинг интеграциялашган моделини ишлаб чиқиш, бугунги глобаллашув шароитида мил-
лий ўзликнинг англашга бўлган ёндашувларни умумий мақсад сари фойдаланишга хиз-
мат қилади. Масалан кўпчилик гуруҳ аъзоларининг муносабати, хулқ-атвори ва миллатга 
этник бирликлар ва иммигрантлар томонидан кириб келаётган қадриятлар, шунингдек, 
озчилик гуруҳи аъзоларининг ўзлигини англашлари учун яратилаётган шароитлар, жамият 
барқарорлигини ва миллатлараро тоувликни таъминлаш гарови ҳисобланади.

Миллий ўзликни англаш умуминсоний қадриятларни инкор этиш ёки бошқа миллат 
маънавий ва моддий бойликларини ҳурмат қилмаслик ҳолатидан узоқроқдир. Aксинча, 
ўзга миллат ва халқларнинг тили, дини, моддий ва маънавий қадриятлари, анъаналари-

ни билиш; ҳурмат қилиш замирида ўз миллий меросини шаклан ва мазмунан бойитиш 
ўзликни англашда муҳим аҳамият касб етади. Миллий ўзликни англаш миллатчилик, 
маҳаллийчилик каби ҳолатлардан бутунлай йироқдир. Ўзлигини англаган инсон ҳеч қачон 
сотқинликка, хиёнатга, разолатга қўл урмайди. Йўл бермайди.

Миллий ўзликни англаш ўзи дунёга келиб ўсган оиласи, маҳалласи, Ватанини севиш, 
ота-онаси, қариндош-уруғлари, дўст-у биродарлари, халқи, миллатига чуқур ҳурмат ва 
эҳтиромдир. Уларнинг шажараси, ўтмиш авлод-аждодлари, касб-кори, ахлоқий-маънавий 
қадриятларнинг мукаммал билиш ва улардан фахрланиш ҳисси демакдир.

Шахсда ижтимоий-иқтисодий, маънавий-маданий соҳалардаги ранг-баранг билимлар 
асосида эришилган миллий ўзликни англаш умумўзликни англашининг таркибий қисмини 
ташкил етади. Лапич К.Г. миллий ўзликни англаш билан умумўзликни англаш узвий 
боғлиқлилига асосланиб, унинг уч томонлама боғлиқда: билиш, эмоционал қадриятлар ва 
аҳлоқий-тарбиявий компонентларини кўрсатади.

Ўз-ўзини англаш ёки миллий ўзликни англаш феноними тўғрисидаги юқорида келти-
рилган учта компонентларни эътироф этган ҳолда бу жараённинг самарали бўлиши учун 
бизнингча, онг шаклларидан бўлган омилларни қўшиш лозим. Ўз ўзини англаш структу-
раси компонентлари қуйидагича қўрсатилган:

- суверен давлат, давлат мафкураси, миллий ғоя;
- миллий ва диний қадриятларнинг шахс “мен”и ҳақидаги билимлар мазмунини
бойитишга таъсири;
-миллий маданий мерос ва жамият таррақиётида шаклланган халқ байрамларининг 

шахснинг шаккланишига таъсири;
-умумбашарий қадриятларга содиқлиги.
Ҳозирги кунда «миллат», «миллий менталитет», «миллий ғоя» , «миллий ўзликни ан-

глаш», «миллий ғурур», «миллат шаъни», «миллий ифтихор» ва бошқа бир қатор тушун-
чаларга илмий таъриф бериш ҳамда уларнинг моҳиятини очиб беришга бағишланган бир 
қатор асарлар тадқиқотлар олиб борилмоқда. Aммо «миллий ўзликни англаш» тушунчаси, 
унинг мазмун-моҳиятини Янги Ўзбекистон билан боғлиқ ҳолда очиб берадиган махсус 
фундаментал, амалий тадқиқотлар ўтказилигани йўқ. Дунёда кечаётган ноаниқлик ша-
роити ва глобаллашувнинг миллий маънавиятимизни ичидан ва ташқарисидан емираёт-
ган жараёни кучаяётган бугунги кунда ана шундай фундаментал асарларга эҳтиёж яққол 
сезилмоқда.

Хулоса қилиб айтганда, «Ўзликни англаш», «миллий ўзликни англаш» ва ниҳоят «умум-
башарий ўзликни англаш» тушунчалари бирбиридан айри эмас, балки бир-бири билан 
узвий алоқадор, бир-бирини такомиллаштиришни тақазо этади. Зеро, инсон ота-она, оила, 
миллат, аҳли башар, борингки, бутун борлиқ билан муносабатлар асосида ўзининг ким 
еканлигини англаб боради. Aйни шу муносабатлар заминида шаклланган миллий ва уму-
минсоний қадриятлар асосида миллий ғоя тамойиллари шаклланган ва ўз навбатида, мил-
лий ғоя уларни замон талаблари асосида бойитиб боради.

Миллий ўзликни англаш шундай омилки, уни юксак тараққиёт даражасига кўтариш 
йўли билангина миллатни ҳар қандай зарарли таъсирлардан ҳимоя қилиш мумкин. Чун-
ки, у миллатдаги манфаат, ифтихор, ғурур, шаън, ор-номус, эътиқод ва масъулият каби 
қадриятларни абадийлаштирувчи юксак даражадаги маънавий қадрият ҳисобланади.

Миллий ўзликни англаш ҳар бир тарихий тараққиёт босқичида ривожланиб ва тако-
миллашиб боради. Aммо бу жараён ҳеч қачон стихияли равишда кечмайди, балки тарихий 
тараққиёт босқичларининг миллат олдига қўядиган, уларнинг миллат руҳияти, маънави-
ятига кўрсатадиган таъсирларига қараб ривожланади. У ўзининг ор-номуси, қадрияти, 
шаъни, ғурури топталганлигини сезсагина ёки ўз тараққиёти давомида юзага келадиган 
муаммоларни ҳал қилиш заруриятини англасагина миллий ўзликни англаш ривожланиши 
тезлашуви, керак бўлса унда «портлаш» содир бўлади. Aкс ҳолатда унинг ривожланиш 
жараёни эволюцион тарзда секин кечиши давом этаверади. Aна шу фикримиздан келиб 
чиқадиган бўлсак, қарамликдан қутулиш учун кураш даври миллий ўзликни англаш ри-
вожланишининг сокинлик даври эмас эди. 

